
ЛАБІРЫНТ  

 №8, сакавік  2011 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 

25 сакавіка 1918 
Абвяшчэнне Беларускай Народнай Рэспублікі 

 

9 снежня 1917 г. паміж Савецкай Расіяй і Германіяй пачаліся мірныя перагаворы. Занепакоены 

тым, што ўзнікла рэальная небяспека падзелу роднага края, выканкам Усебеларускага з’езда 

накіраваў у Брэст-Літоўск сваіх прадстаўнікоў. Дэлегацыя на чале з А. Цвікевічам, нягледзячы на 

шматлікія перашкоды і адсутнасць афіцыйнага статуса, здолела данесці да ведама ўдзельнікаў 

канферэнцыі, што яна выступае ад імя беларускага народа і адстоўвае цэласнасць і непадзельнасць 

яго тэрыторыі, неабходнасць нацыянальнага самавызначэння.  

 
Але мірныя перагаворы па віне Л. Троцкага былі сарваны. Германскае камандаванне аддало загад 

сваім войскам пачаць 18 лютага 1918 г. наступленне, што рэзка абвастрыла сітуацыю на Заходнім  

фронце. Дзейнічаючы сумесна з часцямі 1-га польскага корпуса, германскія войскі хутка 

набліжаліся да Гомеля і Мінска. У такіх умовах кіраўніцтва Аблвыканкамзаха і СНК Заходняй воб 

ласці, якія раней не аднойчы заяўлялі аб сваім 

імкненні застацца ў горадзе і арганізаваць 

абарону, вымушаны былі спешна 

эвакуіравацца. У ноч на 19 лютага з Мінска ў 

Смаленск выехалі партыйныя і савецкія 

ўстановы, штаб Заходняга фронту. 

Пасля адыходу бальшавікоў выканкам 

Усебеларускага з'езда вырашыў узяць уладу ў 

свае рукі. 21 лютага 1918 г. ѐн звярнуўся да 

народаў Беларусі з першай устаўнай граматай, 

у якой абвясціў сябе часовай уладай. Мы 

павінны ўзяць свой лѐс у свае ўласныя рукі", 

— падкрэслівалася ў грамаце. Беларускі народ 

павінен ажыццявіць сваѐ неад'емнае права на 

поўнае самавызначэнне, а нацыянальныя 

меншасці — на нацыянальна-персанальную 

аўтаномію. Планавалася, што права нацый 

павінна вырашацца праз скліканне на 

дэмакратычных пачатках устаноўчага сейма, а 

да яго адкрыцця функцыі ўлады ўскладаліся 

на створаны Выканкамам Народны 

Сакратарыят Беларусі.  

 
Гэта быў першы беларускі ўрад, старшынѐй і 

сакратаром міжнародных спраў якога быў 

прызначаны адзін з лідэраў БСГ Я.Варонка. 

Акрамя яго ў склад урада ўвайшлі 

П.Крачэўскі, А.Смоліч, П.Бадунова, А.Карач, 

Т.Грыб, К.Езавітаў, У.Макрэеў, І.Серада, 

Я.Бялевіч, В.Рэдзько, Г.Белкінд, П.Злобін, 

Л.Заяц (усяго 14 сакратароў) якія прадстаўлялі 

БСГ, сацыялістаў-рэвалюцыянераў і яўрэйскія 

сацыялістычныя арганізацыі. 

Дзейнасць Народнага 

Сакратарыята праходзіла 

ў складаных умовах. У 

Мінск увайшлі нямецкія 

войскі, дзе яны нечакана 

"сутыкнуліся" з 

палітычным цэнтрам, які 

называў сябе беларускім 

урадам. Асновай сваѐй 

палітыкі Германія лічыла 

мірны дагавор толькі з 

РСФСР і разглядала 

Беларусь як частку акупіраванай расійскай 

тэрыторыі. 25 лютага 1918 г. нямецкія 

салдаты занялі будынак Народнага 

Сакратарыята, знялі з яго нацыянальны сцяг, у 

памяшканні зрабілі вобыск і захапілі касу. 

Неўзабаве пасля інцыдэнту акупацыйным 

уладам быў адасланы мемарандум. Пасля 

наведвання беларускімі прадстаўнікамі 

нямецкага каменданта капітана фон Пільца 

непаразуменне было вырашана. Аднак 

рэальнай улады Народны Сакратарыят не 

атрымаў і працягваў сваѐ існаванне толькі 

фармальна. 9 сакавіка 1918 г. адбылося 

пашыранае пасяджэнне Выканкама 

Усебеларускага з'езда, на якім была прынята 

другая ўстаўная грамата да народаў Беларусі. 

У межах рассялення і колькаснай перавагі яе 

насельніцтва Беларусь была абвешчана 

Народнай Рэспублікай — БНР. Выканкам быў 

перайменаваны ў Раду, прэзідыўм якой 

узначаліў І.Серада. Да склікання ўстаноўчага 

сейма яна аб'яўлялася заканадаўчай уладай, а 

Народны Сакратарыят, які назначаўся Радай, 

стаў выканаўчым органам і падпарадкоўваўся 

ѐй. Граматай дэклараваліся дэмакратычныя 

правы і свабоды, адмянялася права прыватнай 

уласнасці на зямлю, устанаўліваўся 8-

гадзінны рабочы дзень. 

Друтая ўсгаўная грамата фактычна з'яўлялася 

пашыраным варыянтам першай і вызначала 

асноўныя прынцыпы нацыянальна-

дзяржаўнага будаўніцтва на Беларусі. 3 імі 

пагадзіліся нават меншавікі і эсэры, якія раней 

ігнаравалі саму ідэю беларускай дзяржаўнасці. 

Адбылося іх прымірэнне з беларускімі 

палітычнымі партыямі, перш за ўсѐ з БСГ. 

Пачала выпрацоўвацца агульная тактыка ў 

нацыянальным пытанні, на падастве якой 

складваўся палітычны блок. Прадстаўнікі 

расійскіх сацыялістычных партый увайшлі ў 

Раду. 

18 сакавіка 1918 г. Рада Усебеларускага з'езда 

абвясціла сяое Радай БНР і папоўніла свой 

склад. Агульная колькасць яе членаў была 

даведзена да 71 чалавека. У яе ўвайшлі 

прадстаўнікі палітычных партый і 

аб'яднанняў, земстваў і гарадоў, 

нацыянальных меншасцяў, якія жылі на 

Беларусі. У Прэзідыўм Рады былі абраны 

І.Серада, Я.Варонка і К.Езавітаў. 

3 сакавіка 1918 г. паміж Савецкай Расіяй і 

Германіяй быў падпісаны мірны дагавор, па 

якім землі, што ляжалі на захад ад лініі Рыга 

— Дзвінск — Свянцяны — Ліда — Пружаны і 

належалі раней Расіі, перадаваліся Германіі і 

Аўстра-Венгрыі. Іх лѐс павінен быў 

вырашацца ў адпаведнасці з пажаданнямі 

насельніцтва. Усходняя частка захопленых 

Германіяй беларускіх зямель да заканчэння 

вайны заставалася пад акупацыяй. Гэта яшчэ 

болын узмацніла незалежніцкія тэндэнцыі ў 

радах беларускага нацыянальнага руху, бо 

бальшавікі парушылі дадзенае абяцанне, што 

лѐс Беларусі не будзе вырашацца без удзелу яе 

прадстаўнікоў. 

У склад Рады былі кааптаваны прадстаўнікі 

Віленскай беларускай рады, якія прапанавалі 

абвясціць незалежнасць БНР. Прапанова 

спачатку была разгледжана фракцыяй БСГ у 

Радзе БНР, затым на пленарным пасяджэнні. 

Пасля доўгіх спрэчак паміж прыхільнікамі 

незалежнасці і аўтаноміі Беларусі ў складзе 

РСФСР 25 сакавіка 1918 г. была прынята 

трэцяя ўстаўная грамата, якой абвяшчалася 

незалежнасць Беларускай Народнай 

Рэспублікі. У дапаўненне да папярэдніх актаў 

тут указвалася, што БНР павінна ўключыць 

усе землі, дзе жыў і меў лічбавую перавагу 

беларускі народ. Згодна з этнаграфічнай 

картай, якую склаў акадэмік Я.Карскі, сюды 

ўключаліся Магілѐўшчына, беларускія часткі 

Міншчыны, Віцебшчыны, Віленшчыны, 

Гродзеншчыны, Смаленшчыны, 

Чарнігаўшчыны і іншых губерняў. У фамаце 

падкрэслівалася, што страцілі сілу ўсе старыя 

дзяржаўныя сувязі і Брэсцкі мірны дагавор. 

Рада БНР павінна была ўвайсці ў адносіны з 

зацікаўленымі бакамі і самастойна падпісаць 

мірнае пагадненне, маючы на ўвазе захаванне 

цэласнасці і непадзельнасці беларускіх 

зямель. 

Акт аб незалежнасці адлюстраваў надзеі на 

прызнанне БНР суседнімі краінамі. Аднак 

гэты крок спачатку не атрымаў падтрымкі. 

Украіна і Латвія мелі прэтэнзіі на беларускія 

тэрыторыі. У Расіі адразу пачаліся акцыі 

пратэсту супраць абвяшчэння БНР, 6о яна 

лічыла Беларусь неад'емнай часткай сваѐй 

тэрыторыі. 

Дзяржавы Антанты і ЗША ва ўмовах вайны з 

Германіяй і грамадзянскай вайны ў Расіі 

таксама не праявілі зацікаўленасці да БНР. 

Праціўнікамі беларускай дзяржаўнасці 

з'яўляліся польскія і рускія арганізацыі на 

Беларусі, яўрэйскія колы, якія арыентаваліся 

на мову і культуру вялікіх народаў і мелі 

эканамічныя інтарэсы за яе межамі. Што ж 

тычыцца Германіі, то яе канцлер у адказ на 

ноту Народнага Сакратарыята паведаміў, што 

Берлін трактуе Беларусь як частку Савецкай 

Расіі і, паводле Брэсцкага пагаднення, не мае 

права без згоды ленінскага ўрада прызнаць 

новаўтвораную дзяржаву. 

Пад пагрозай зброі нямецкія акупацыйныя 

ўлады разагналі Раду і Народны Сакратарыят, 

а ў пачатку красавіка забаранілі іх дзейнасць. 

У сувязі са склаўшыміся абставінамі Рада і 

Сакратарыят пайшлі на збліжэнне з дзеячамі 

Мінскага беларускага прадстаўніцтва 

Р.Скірмунтам і П.Алексюком, якія выступалі 

супраць сацыяльных пераўтварэнняў, за 

больш цеснае супрацоўніцтва з Германіяй. 

Яны былі кааптаваны ў склад Рады БНР, а 25 

красавіка 1918 г. пад іх націскам прымаецца 

рашэнне накіраваць тэлеграму кайзеру 

Вільгельму II, у якой выказваецца падзяка за 

вызваленне Беларусі ад бальшавіцкага 

прыгнѐту і анархіі. Члены Рады заявілі, што 

будучыню сваѐй краіны яны бачаць толькі пад 

апекай германскай дзяржавы. 

Але 

адказу не было, не далі вынікаў і іншыя 

намаганні ў гэтай справе. Як затым 

высветлілася, гэта быў памылковы крок, які 

выклікаў востры палітычны крызіс і прывѐў да 

расколу БСГ і Раду БНР. Беларуская 

сацыялістычная грамада раскалолася на тры 

часткі: Беларускую партыю сацыялістаў-

рэвалюцыянераў, Беларускую сацыял-

дэмакратычную партыю і Беларускую партыю 

сацыялістаў-федэралістаў. Раду БНР пакінулі 

сацыялісты-рэвалюцыянеры, меншавікі, 

яўрэйскія сацыялісты, частка членаў БСГ. 

Пачаў распадацца Народны Сакратарыят. Пад 

уплывам абставін Рада пачала 

эвалюцыяніраваць у кааліцыйны орган, дзе 

перавагу атрымалі кансерватары на чале з 

Р.Скірмунтам. Яны адмовіліся ад аграрнай 

праграмы, якая была замацавана ў першай 

устаўнай грамаце, і пачалі кансультацыі з 

прадстаўнікамі палітычных партый аб 

фарміраванні новага складу Народнага 

Сакратарыята. Але місія Скірмунта 

правалілася і праз два месяцы ініцыятыву па 

фарміраванні новага ўрада паспрабаваў узяць 

на сябе І.Серада. Крызіс унутры Рады БНР 

паглыбляўся і гэтаму садзейнічала 

ўзмацняючаяся партызанская барацьба 

народных мас супраць акупантаў. Адначасова 

палепшыліся яе адносіны з акупацыйнымі 

ўладамі, якія ў адрозненне ад афіцыйнага 

Берліна супрацоўнічалі з Радай БНР. 

Пры падтрымцы камандуючага 10-й арміяй 

генерала Эрыха фон Фалькенгайна Рада 

дабілася згоды на дзейнасць Мінскай 

гарадской думы, арганізацыю мясцовай 

улады. Быў выдадзены часовы загад 

мясцовым беларускім радам, у якім 

акрэсліваліся прынцыпы выбараў і прыняцця 

ўлады ад акупантаў у асобных 

адміністрацыйных галінах. Пры павятовых 

камендатурах ствараўся інстытут саветнікаў 

для ўрэгулявання спрэчак паміж акупантамі і 

насельніцтвам. Пасля таго як у чэрвені 1918 г. 

урад БНР аб'явіў несапраўднымі дэкрэты 

Савецкай улады, акупанты перадалі ў 

кампетэнцыю Народнага Сакратарыята 

гандаль, прамысловасць, органы апекі, 

адукацыю і культуру. Паспяхова развівалася 

дзейнасць Рады БНР на міжнароднай арэне. 

Па яе ініцыятыве нямецкае вайсковае 

камандаванне пачало летам 1918 г. 

перагаворы з Савецкай Расіяй аб аб'яднанні з 

БНР усходніх раѐнаў Беларусі, занятых 

расійскімі войскамі. 3 гэтай нагоды ў Маскву 

выязджала беларуская дэлегацыя, але народны 

камісар замежных спраў РСФСР Г.Чычэрын 

яе не прыняў. Прадстаўніцтвы БНР з'явіліся на 

Украіне, у Літве і Савецкай Расіі. 

Дыпламатычныя місіі былі накіраваны ў 

Варшаву, Берлін, Берн, Капенгаген. У Кіеве 

была адкрыта Беларуская гандлѐвая палата. 

Грамадзяне рэспублікі пачалі атрымліваць 

пашпарты БНР, у тым ліку дыпламатычныя. У 

красавіку 1918 г. у якасці дзяржаўнага быў 

зацверджаны бела-чырвона-белы сцяг і герб 

"Пагоня". 

 
Найболыных поспехаў БНР дасягнула ў 

развіцці асветы і культуры. У красавіку 1918 

г. Народны Сакратарыят прыняў пастанову аб 

абвяшчэнні беларускай мовы дзяржаўнай. Усе 

акты, дакументы і пастановы павінны былі 

пісацца на ѐй. Паводле розных падлікаў было 

адкрыта ад 150 да 350 беларускіх школ, 13 

гімназій; пры народным сакратарыяце асветы 

створаны бюро па справах распрацоўкі 

школьных падручнікаў і выдавецтва 

"Прасвета", якое займалася іх выданнем. У 

Мінску пачаў працаваць Беларускі 

педагагічны інстытут, дзе чыталі лекцыі 

прафесары Я.Карскі, В.Іваноўскі, 

У.Ігнатоўскі, Б.Тарашкевіч і інш. У красавіку 

1918 г. была заснавана Мінская вышэйшая 

музычная школа, у тым жа годзе 

перайменаваная ў Беларускую 

кансерваторыю. Была створана падрыхтоўчая 

камісія па адкрыцці Беларускага універсітэта, 

куды ўвайшлі А.Смоліч, М.Доўнар-Запольскі, 

Я.Карскі. У Мінску працавалі Беларускі тэатр, 

Таварыства драмы і камедыі, іншыя 

культурныя ўсгановы. Пад кантролем 

Народнага Сакратарыята выходзіла 14 газет і 

часопісаў на беларускай мове. 

Поспехі ў дзяржаўным будаўніцтве БНР былі 

абмежаваныя, бо германскія ўлады не 

дазволілі стварыць свае ўзброеныя сілы і 

паліцыю, адсутнічалі фінансавая сістэма, 

мясцовыя органы ўлады. Каб неяк умацаваць 

сваѐ становішча, 9 кастрычніка 1918 г. Рада 

БНР прыняла пастанову аб павелічэнні свайго 

складу да звыш 100 чалавек, а Народны 

Сакратарыят неўзабаве быў пераўтвораны ў 

Раду народных міністраў, якую ўзначаліў 

А.Луцкевіч. Новы ўрад паспрабаваў 

вырашыць беларускае пытанне з удзелам 

Савецкай Расіі і ў лістападзе распачаў з ѐю 

перагаворы. Але яны не былі завершаны. У 

Германіі адбылася лістападаўская (1918 г.) 

рэвалюцыя, Савецкі ўрад дэнансаваў Брэсцкі 

дагавор і рушыў Чырвоную Армію на захад. 

Рада БНР пасля адходу германскіх войскаў 

аказалася безабароннай. Частка яе членаў 

заставалася ў Мінску, астатнія выехалі ў 

Гродна і Вільна. Нягледзячы на неспрыяльныя 

ўмовы, першая спроба ўтварэння беларускай 

дзяржаўнасці мела вялікае гістарычнае 

значэнне. Абвяшчэнне незалежнасці 

Беларускай Народнай Рэспублікі і дзейнасць 

яе Рады аказалі ўплыў на развіццѐ 

нацыянальнай самасвядомасці беларускага 

народа. Не дабіўшыся ўлады, Рада БНР тым 

не менш прымусіла бальшавіцкі ўрад 

перагледзець сваю палітыку ў адносінах да 

Беларусі і пайсці па шляху ўтварэння 

абмежаванай у правах савецкай дзяржавы. 
Артыкул: Казакова Ю. Л. 

 

 
 

ПРОДКІ ШМАТЛІКІХ 

БЕЛАРУСАЎ БЫЛІ 
ЛІТВІНАМІ 

40 фактаў з першакрыніц 

9. Віленскі біскуп Андрэй Васіла (памѐр 15 

лістапада 1398 гады ў Вільню) у сваім 

лацінскім завяшчанні прывѐў некалькі фраз на 

«просты мове» і напісаў, што «гэта словы не 

мае, а простага народа літоўскага»; 

10. Ананімны ордэнскі клірык, які выконваў 

каля 1440 гады ў Гданьску для Яна Длугаша 

пераклад «Прускай хронікі» Пятра з Дусбурга 

і хронікі Віганда з Марбурга, паведаміў, што 

мова памаран (поморскіх палякаў) 

«аднолькава разумеюць палякі, русіны і 

літвіны». 

"Чырвоны" Сталыпін з Беларусі 

Столькі ярлыкоў, 

здаецца, не вешалі ні 

на каго ў нашай 

шматпакутнай і 

супярэчлівай гісторыі. 

"Правы апартуніст", 

"сабатажнік", "агент 

кулацтва ў партыі 

бальшавікоў", 

"шкоднік калгасна-

саўгаснага ладу", 

"нацдэм", "контррэвалюцыянер", "шпіѐн", 

"вораг народа"... А яшчэ - хросны бацька 

"прышчэпаўшчыны" - спробы хутарызацыі 

рэспублікі... I ўсѐ гэта - афіцыйна: на 

пленумах ЦК Камуністычнай партыі 

(бальшавікоў) Беларусі і партыйных з'ездах, у 

прэсе і пракуратуры, на судовых пасяджэннях. 

I ўсѐ - супраць дзяржаўнага мужа, народнага 

камісара і члена ўрада, разумнага і 

эрудзіраванага чалавека, які ўсяго сябе аддаў 

справе служэння Бацькаўшчыне і яе народу... 

Дзмітрый Філімонавіч Прышчэпаў (1896-

1940) нарадзіўся ў 1896 годзе ў вѐсцы 

Калодніца цяперашняга Крупскага раѐна. 

Вучыўся ў школе, потым экстэрнам здаў 

экзамены на званне народнага настаўніка. У 

1915-м быў мабілізаваны на вайсковую 

службу ў царскую армію. Прайшоўшы 

паскораны курс навучання ў Віленскім 

вайсковым вучылішчы, быў прапаршчыкам, 

потым - камандзірам роты 698-га 

Шыргародскага палка, а к моманту 

Кастрычніцкай рэвалюцыі салдаты абралі 

Дзмітрыя сваім палкавым камандзірам. Яму 

было тады ўсяго толькі дваццаць!  

Дэмабілізаваны са службы напрыканцы 1917 

года, Дзмітрый Прышчэпаў накіраваўся на 

малую радзіму. Але ўжо на пачатку 1918-га 

яго выклікалі ў павятовы Савет і прызначылі... 

камандзірам атрада Чырвонай гвардыі. Потым 

яму даручаюць камандаванне палком, 

выбіраюць старшынѐй Сенненскага 

павятовага выканкама і рэўкама, прызначаюць 

на чале Камісіі па барацьбе з бандытызмам. А 

з прыходам на беларускую зямлю 

доўгачаканага міру Дзмітрыя Філімонавіча 

накіроўваюць на пасаду намесніка старшыні 

Віцебскага губвыканкама...  

Што гэта было: кар'ера ці службовы "рух" - 

ѐн, безумоўна ж, так і не зразумеў. I не 

асэнсаваў, інакш у наступных варунках 

жыццѐвых перыпетый так сябе наўрад ці бы 

павѐў...  

Толькі не будзем "аб гэтым"...  

У сакавіку 1924 года яго выклікалі ў Мінск. 

Маладому, поўнаму сіл, ведаў і вопыту 

гаспадарніку, прапанавалі пост намесніка 

народнага камісара земляробства. Дзмітрый 

Прышчэпаў пагадзіўся. Арганізатарскія 

здольнасці Дзмітрыя Філімонавіча, уменне 

працаваць з людзьмі, бачыць і разумець іхнія 

запатрабаванні і памкненні адразу ж 

спадабаліся яго вышэйстаячаму кіраўніцтву - 

старшыні Цэнтральнага выканаўчага камітэта 

Беларусі Аляксандру Чарвякову і старшыні 

Савета Народных Камісараў Язэпу Адамовічу. 

Далей, што называецца, болей: у снежні таго 

ж 1924-га Прышчэпаў прызначаецца 

народным камісарам земляробства.  

...Наўрад ці быў у нашай рэспубліцы куток, 

куды б не наведваўся Дзмітрый Філімонавіч, 

дзе б не сустракаўся з людзьмі. Ён працаваў 

так, як падказвала сумленне, разважлівы 

сялянскі розум. Чатыры з невялікім гады на 

гэтай пасадзе праляцелі ў яго жыцці 

хуткакрылай, непрыкметнай птушкай!  

Толькі ці такой ужо "непрыкметнай"?..  

Калі верыць афіцыйнай гістарычнай навуцы і 

крыніцазнаўству, на працягу яго, 

прышчэпаўскай, наркамаўскай дзейнасці, 

"вынікам паслядоўнага ажыццяўлення 

палітыкі Савецкай дзяржавы, накіраванай на 

абарону інтарэсаў працоўнага сялянства і 

абмежавання кулацтва (падкрэслена мной. - 

А.М.) з'явілася тое, што вядучае становішча ў 

сельскай гаспадарцы заняў серадняк...". 

Аспрэчваць гэты "довад" можна і трэба, але 

ж... няварта. Бо ў выніку азнаямлення з 

тагачаснай рэальнай сітуацыяй, яе высновамі, 

наступствамі для жыццядзейнасці Беларусі ў 

цэлым, нарэшце - лѐсам самога Прышчэпава і 

дакументамі, што тычацца яго асобы, удалося 

ўстанавіць іншае: кулацтва як клас для 

наркама земляробства проста не... існавала. Бо 

яго насамрэч не было! Сялян жа Дзмітрый 

Прышчэпаў дзяліў на моцных, сераднякоў і 

бядноту... I ўсяляк імкнуўся падтрымаць іх.  

А тым часам па рэспубліцы ўзнялася самая 

сапраўдная "шалѐная" хваля "праяўлення 

правага ўхілу ў тэорыі і на практыцы", 

названая (якое кашчунства! - заўвага А.М.) 

імем Прышчэпава... Нібыта група кіруючых 

работнікаў на чале з ім "зрывала наступ на 

кулака, надзяляла кулацкія гаспадаркі вялікімі 

зямельнымі ўчасткамі, давала іх пад заклад...", 

прадстаўляла "льготы па падатках, узмоцнена 

рассяляла сялян па хутарах...".  

Заказ энкэвэдэшнікаў быў выкананы спаўна, і 

ўжо на XIII з'ездзе Камуністычнай партыі 

(бальшавікоў) Беларусі ў 1930 годзе 

"ўхілістам", "адступнікам" і нацдэмам даў 

"рашучы і бескампрамісны бой" толькі што 

прысланы для барацьбы з "мясцовым 

нацыяналізмам" першы сакратар беларускіх 

бальшавікоў-камуністаў Канстанцін Гей. 

"Канчатковаму разгрому прышчэпаўшчыны" 

ѐн прысвяціў цэлы раздзел свайго палітычнага 

даклада-словаблудства. Тады ж неадкладна 

паследавалі і высновы...  

I ніхто на Бацькаўшчыне не задумаўся над 

тым, што, услед за М. Бухарыным, А. 

Рыкавым, М. Томскім, беларускія сапраўдныя 

спецыялісты Д. Прышчэпаў, Я. Лабаноўскі, Г. 

Гарэцкі, А. Смоліч, I. Кіслякоў і іншыя 

заклікалі не да рэстаўрацыі капіталізму, а да 

заможнага жыцця. Але... Занесеныя ў шарэнгі 

правых ухілістаў, надзеленыя сваѐй, мясцовай 

"назвай" - "прышчэпаўшчына", Дзмітрый 

Філімонавіч і яго аднадумцы трапілі пад агонь 

вострай, зусім не абгрунтаванай крытыкі.  

Крытыкі і знішчэння: спачатку - маральнага, а 

потым - і фізічнага...  

У верасні 1929-га Д. Прышчэпаў быў зняты з 

пасады народнага камісара земляробства, у 

наступным годзе разам з групай беларускіх 

нацыянальных дзеячаў органы ДПУ 

арыштавалі і яго. Абвінавачаныя ў 

прыналежнасці да неіснуючай 

контррэвалюцыйнай арганізацыі "Саюз 

вызвалення Беларусі", большасць з іх былі 

фізічна знішчаны. У 1931 годзе Дзмітрый 

Прышчэпаў прыгавораны да 10 гадоў 

канцэнтрацыйных лагераў, у 1939-м асуджаны 

паўторна і прыгавораны да расстрэлу. Як 

сведчаць зусім не пацверджаныя дакументы, 

прысуд над ім у выкананне не прыводзіўся: 31 

студзеня 1940 года былы народны камісар 

земляробства Беларусі памѐр у турме... 

Матэрыял: Сто асоб беларускай гісторыі: 

гістарычныя партрэты / Анатоль Мяснікоў. - 

2-е выд., дапрац. - Мінск : Литература и 

Искусство, 2009. - 344 с.: іл. 

 

 

 

 

 

 

 

 
 

 

 

 
 

               Вечнасць 

Годы за гадамі 

У вечнасць бягуць, 

Доўгімі радамі 

Адзначаюць пуць. 

Як вада у рэчцы, 

Усе плывуць удаль, — 

Ззаду застаецца 

Радасць, сум і жаль. 

Толькі часам буры 

Наганяюць шум — 

Успамін пануры 

Чалавечых дум. 

Як і мухі, людзі 

Родзяцца і мруць. 

Так было, так будзе... 

Эх, жыццѐвы пуць! 

Вечнасць застаецца 

У сабе сама, 

3 усяго смяецца, 

Што было й няма. 
                             Ігнат Дварчанін,  1922 г.                                                 

Як у 1943 годзе АК вызваліла 
вязняў пінскай турмы 

 

Гэтыя падзеі малі б лѐгка стацца сцэнарам для 

нядрэннага баевіка. 

На пачатку студзеня 1943 года немцы 

выпадкова затрымалі капітана Альфрэда 

Пачкоўскага ―Ваню‖, кіраўніка адной з 

польскіх дыверсійных групаў, што ўваходзіла 

ў ―Вахляжа‖. Не гледзячы на наяўнасць 

дакумантаў, яго завезлі ў турму ў Пінску. 

Гестапа справядліва падазравала, што ў іх у 

руках польскі дыверсант, закінуты на 

тэрыторыю Польшчы з Англіі. 

Акрамя ―Вані‖ раней былі затрыманы яшчэ 

тры ягоныя падначаленныя з ―Вахляжа‖ 

Пачаліся брутальныя допыты падпольшчыкаў. 

Адзін з іх быў забіты гестапа падчас 

катавання. 

Камендант Арміі Краѐвай Стэфан Равецкі 

―Грот‖, улічваючы значнасць асобы капітана 

Пачкоўскага для падполля, дае загад - зрабіць 

усѐ магчымае, уключна з збройнай атакай на 

турму, каб вызваліць арыштаванага. 

Выкананне загаду даручана паручніку АК Яну 

Піўніку ―Панураму‖. У склад ягонай групы 

ўваходзяць два ―ціхацемныя‖ (дыверсанты, 

якія прайшлі адмысловы курс падрыхтоўкі, 

што называецца лепшыя з лепшых) і яшчэ два 

дасведчаныя дыверсанты. Аказаць ім 

падтрымку маюць мясцовыя атрады АК. 

Дыверсійны атрад усталѐўвае сувязь пінскім 

падполлем. Аказваецца ў турме працуе агент 

АК. Дзякуючы гэтаму здабываецца дакладны 

план турмы, колькасць аховы, працэдура 

ўвахода і г.д. 

Згодна з распрацаваным планам атакі на 

турму непасрэдна ў акцыі прымае ўдзел 16 

АК-аўцаў. 

Забяспечваюць яе выкананне мясцовыя 

партызаны з АК. 

18 студзеня 1943 года а 17.00 да брамы 

пінскай турмы пад’яжджае чорны ―опель‖. 

Афіцэр у мундуры СС патрабуе каб яму 

дазволілі сустрэцца з намеснікам кіраўніка 

турмы, які жыве на яе тэрыторыі.  

Такія нечакананыя візіты былі і раней.  

Таму ахова ня здзіўленая. Брама адчыняецца. 

Машына ўязджае і два дыверсанты, якія 

хаваліся побач з турмой уваходзяць унутр.  

 
Ян Піўнік "Пануры" 

Далей усѐ адбываецца надзвычай хутка. 

Адзін са стражнікаў, разумеючы, што 

адбываецца спроба апанавання турмы 

адмаўляецца выканаць загад. 

Адразу атрымоўвае кулю. Забіваюць пры 

спробе аказаць супраціў начальніка і 

намесніка начальніка турмы. 

У выніку ўжо за некалькі хвілінаў у руках 

―Панурага‖ ключы ад камераў, дзе 

ўтрымліваецца капітан ―Ваня‖. 

Акрамя яго вызваляюць усіх вязняў. 

―Пануры‖ па-расейску звяртаецца да іх: 

-Вы свободны. Идите в лес к партизанам бить 

германцев. В течении пяти минут от нашего 

отъезда выходите из тюрьмы. Не забудьте, в 

течении пяти минут. 

Ля брамы турмы партызанаў чакае грузавік 

―форд‖. Атрад і вызваленыя падпольшчыкі 

ад’яжджаюць.  

Падчас акцыі партызаны атрымалі загад 

размаўляць па-расейску. Мэта гэтага - 

уратаваць польскіх закладнікаў, якімі немцы 

абвесцілі прадстаўнікоў польскай 

інтылігенцыі Пінска. Акупацыйныя улады 

абвесцілі, што ў выпадку нейкіх дзеянняў 

польскага падполля закладнікаў 

расстраляюць. 

Аднак, ня гледзячы на гэтыя меры, немцы не 

паверылі, што захоп турмы здзейснілі Саветы. 

 

*** 

Ужо праз 4 дні пасьля ўдалай акцыі АК на 

турму немцы арыштавалі закладнікаў, 

прадстаўнікоў польскай інтылігенцыі і 

паважаных у Пінску людзей. Іх завезлі на 

жыдоўскія могілкі ў Янаў Палесскі. Там 

закладнікаў пералічылі. 

Аказалася іх 34, а на смерць рашэннем 

акупацыйных уладаў асуджана толькі 30. 

Немцы вядомыя сваѐй педантычнасцю. 

Афіцэр, які кіруе экзекуцыяй выбірае чатырох 

шчасліўчыкаў, якія ў астатнюю хвіліну 

атрымоўваюць шанец выжыць. 

Сярод іх 59-гадовы ксѐндз пралат Вітольд 

Івіцкі, рэктар Вышэйшай Духоўнай Семінарыі 

ў Пінску.  

Якое ж было здзіўленне немцаў, калі ксѐндз ад 

такога падарунка адмаўляецца і прапануе 

абмяняць сваѐ жыццѐ за жыццѐ іншага 

закладніка.  

Ксѐндз хоча выратаваць начальніка 

чыгуначнага вакзала ў Пінску, у якога шмат 

дзяцей. Афіцэр пагаджаецца. 

Ксяндза Івіцкага расстралялі апошнім. У той 

момант калі немцы стралялі ў яго, ѐн стаяў 

над ямай у якой ляжалі забітыя закладнікі і 

благаславіў іх. 

 

*** 

Усе ўдзельнікі аперацыі па вызваленню 

вязняў былі ўзнагароджаныя. Камандзір 

паручнік АК Ян Піўнік "Пануры" быў за яе 

адзначаны вышэйшай польскай узнагародай - 

крыжом Virtuti Militari. 

Артыкул: Анджэя Пачобута 

Быў у Слуцку Ніжні замак 
 

Уяўленне аб тым, як выглядзалі слуцкія замкі 

ў другой палове ХVІ — пачатку ХVІІ 

стагоддзяў, можна зрабіць па спрошчанай, але 

несумненна адпавядаючай сапраўднасці, 

выяве горада на геаграфічнай карце, 

зробленай нясвіжскім мастаком Тамашам 

Макоўскім і выдадзенай князем Мікалаем 

Крыштофам Радзівілам у 1603 і паўторна ў 

1613 гадах. 

 
Сілуэты Слуцкіх замкаў на геаграфічнай карце 1613 г. 

Тэрыторыю старажытнага Слуцкага дзядзінца 

цяпер амаль поўнасцю займаюць стары і новы 

карпусы Дома культуры. А некалі на гэтым 

месцы ўзвышаўся замак. Называўся ѐн 

Верхнім, бо побач з ім, на працягу ХVІ — 

ХVІІІ стагоддзяў, знаходзіўся замак Ніжні. 

Яны злучаліся між сабою мостам, 

перакінутым цераз роў, і складалі адзіны 

абарончы комплекс.  

Сцены Верхняга замка (дзядзінца) за сваю 

гісторыю не раз адбівалі напады ворагаў. 

Ніжні ж замак, заснаваны пазней, варожых 

штурмаў не спазнаў. 

У ХVІІ і ў ХVІІІ стагоддзях замкі, 

размешчаныя ў цэнтры горада, ужо не мелі 

стратэгічнага абарончага значэння. Яны 

ператварыліся ў палацава-замкавы ансамбль, 

дзе знаходзілася рэзідэнцыя слуцкага князя і 

яго адміністрацыя. 

З'явіўся Ніжні замак на пачатку ХVІ 

стагоддзя. Слуцк у тыя часы адбудоўваўся 

пасля нападаў крымскіх татар. Як вядома, 

пасля смерці князя Сімяона Алелькавіча 

абаронай горада і краю кіравала яго жонка 

княгіня Анастасія. Яна ж потым займалася і 

справамі аднаўлення Слуцка, у тым ліку і 

пабудовай Ніжняга замка. «І зараз княгіня 

град каля града залажыла, і нізіну раўняць і 

падвышаць пачала». Гэтыя радкі са Слуцкага 

летапісу менавіта адносяцца да 1509 года. 

Замак заняў частку тэрыторыі пасада, што 

ляжаў на ўсходад дзядзінца. Пад яго адышла 

пераважна гандлѐвая плошча, што выклікала 

неабходнасць пераносу яе на новае месца. Ад 

Верхняга замка і пасада аддзяляўся 

пракапанымі равамі, якія злучаліся са Случчу і 

Бычком. У плане ўяўляў сабою няправільны 

прамавугольнік, быў умацаваны земляным 

валам з драўлянымі сценамі і вежамі. 

Уяўленне аб тым, як выглядзалі слуцкія замкі 

ў другой палове ХVІ — пачатку ХVІІ 

стагоддзяў, можна зрабіць па спрошчанай, але 

несумненна адпавядаючай сапраўднасці, 

выяве горада на геаграфічнай карце, 

зробленай нясвіжскім мастаком Тамашам 

Макоўскім і выдадзенай князем Мікалаем 

Крыштофам Радзівілам у 1603 і паўторна ў 

1613 гадах. Тут Ніжні замак паказаны 

меншым і ніжэй Верхняга. Па яго баках 

узвышаюцца дзве вежы (адна — высокая, 

другая — крыху ніжэй), накрытыя шатровымі 

дахамі. 

Як сведчаць апісанні і планы горада, сярэдзіну 

замкавага пляцу займала плошча. Спачатку 

меўся адзін палац, які размяшчаўся на 

паўночнай частцы тэрыторыі. Па яго баках і 

ўздоўж вала стаялі гаспадарчыя пабудовы. 

З другой паловы ХVІІ і на пачатку ХVІІІ 

стагоддзяў у Ніжнім замку ўжо меліся тры 

палацы — манументальныя аднапавярховыя 

шматпакаѐвыя будынкі. Адзін з іх — вялікі 

палац — магчыма ўяўляў сабою перабудаваны 

першы палац Алелькавічаў. Стаяў ѐн па 

галоўнай восі ансамбля. Гэта быў крыты 

гонтай прамавугольны ў плане будынак, да 

якога сіметрычна па баках прымыкалі 

алькежы (самастойныя прыбудовы пад сваімі 

асобнымі дахамі). У палацавых пакоях палы 

былі паркетнымі, ацяпляліся яны печкамі, 

абліцаванымі белай і каляровай кафляй з 

выявамі гронак вінаграду, а таксама чорных 

арлоў — гербаых выяў Радзівілаў, якія тады 

былі ўладальнікамі горада. Побач з палацам 

знаходзілася студня, пад валам стаяла 

скарбніца, за ровам над Бычком — лазня. 

Два другія палацы размяшчаліся па баках 

галоўнай восі, амаль насупраць адзін аднаго. 

Паміж імі ляжала прамавугольная плошча. 

Пакоі палаца, што стаяў бліжэй да Верхняга 

замка, мелі размалѐўку. Трэці палац 

згадваецца як невялікі, таксама з алькежамі. 

Ён быў атынкаваны, пры ім меўся невялікі 

агародзік. 

Пры мосце, што вѐў да Верхняга замка, стаяў 

кухонны дом. Уздоўж вала размяшчаліся 

іншыя гаспадарчыя пабудовы. Некалькі 

гаспадарчых будынкаў (пякарня, стайня, 

іншага прызначэння дамы), да якіх цераз 

канаву вѐў масток з парэнчамі, знаходзіліся на 

беразе ракі. Над самай вадой размяшчаўся 

бровар. 

З горада ў замак можна было трапіць па 

драўляным масту з пад'ѐмам, які ўпрыгожвалі 

выразаныя выявы львоў і арлоў. Мост 

падводзіў да размешчанай у земляным вале 

брамы з праходам і памяшканнямі для варты. 

Над брамай узвышалася вежа з гадзіннікам са 

звонам, яе купал завяршаў флюгер з двума 

арламі — чорным і чырвоным. 

З 1669 па 1744 гады за замкамі даглядалі 

княжацкія эканомы, бо гаспадары ў азначаны 

перыяд жылі ў Германіі. 

Ажыўленне і новае будаўніцтва ў замках 

назіраецца ў 1744 — 1760 гады, калі 

ўладальнікам горада і княства быў князь 

Геранім Фларыян Радзівіл. Пасля яго смерці 

Слуцк перайшоў ва ўласнасць нясвіжскіх 

Радзівілаў. Іх родавым цэнтрам быў Нясвіж, а 

дакладней нясвіжскі замак. А ў слуцкіх замках 

жыццѐ пачало пакрысе заміраць. 

На планах горада канца ХVІІІ — пачатку ХІХ 

стагоддзяў можна бачыць вялікі палац, які 

цяпер з тыльнага фасаду меў два бакавыя 

рызаліты і паўкруглы выступ пасярэдзіне. 

Другога палаца, што стаяў з боку Верхняга 

замка, ужо не было. Колішні трэці палац 

значна  павялічыў свае памеры за кошт 

бакавых прыбудоў. Цяпер з горада ў замак 

вялі два ўваходы. Адна з брам, якая была 

вышэйшай, мела тры ярусы, ад яе можна было 

трапіць на Падзамчышча да Бернардзінскага 

кляштара і, кіруючы ў бок ракі, па Малому 

масту выйсці ў Новы горад. Другая брама 

размяшчалася паўночней, паміж вялікім і 

малым палацамі. 

 
Ніжні замак на плане пачатку XVIII стагоддзя 

а. Вялікі палац б. Другі палац 

в. Малы палац 

г. Уваходная брама 

д. Мост, што злучаў Ніжні замак з Верхнім 

е. Гаспадарчыя будынкі 

 

Пасля далучэння краю да Расійскай імперыі 

замкі апусцелі і паступова прыходзілі ў 

заняпад. Інвентар за 1815 год паказвае 

замкавыя палацы ў паўразбураным стане. Па 

загаду гарадской адміністрацыі ў 1820 годзе 

вежы, гаспадарчыя і жылыя замкавыя 

пабудовы былі разабраны, рвы пачалі 

засыпацца. Засталося толькі некалькі 

будынкаў, якія выкарыстоўваліся для жылля. 

Напрыклад, у 1860-я гады на месцы Ніжняга 

замка было некалькі жылых дамоў і фруктовы 

сад, якія знаходзіліся ва ўладанні маршалка 

слуцкай шляхты Тадэуша Вайніловіча. Аднак 

пасля пажару, які знішчыў згаданую забудову, 

тэрыторыя пачала аднаўляцца па новаму 

плану. Да пачатку ХХ стагоддзя ад усяго 

комплексу Верхняга і Ніжняга замкаў амаль 

што нічога ўжо не заставалася. 

Цяпер тэрыторыю, дзе некалі знаходзіўся  

Ніжні замак, займаюць будынкі рэстарана 

«Вежа града», узведзенага напрыканцы 1980-х 

гадоў на месцы сталовай №1, і Цэнтра 

карэкцыйнага развіцця і навучання. 

Артыкул: Ігарa Ціткоўскaгa 

 

 
 

150 пытанняў і адказаў з 
гісторыі Беларусі 

 

8. У якім часе Полацкае княства дасягнула 

найбольшае велічы? 

Часам найвышэйшага ўздыму Полацкага 

княства сталася ХІ стагоддзе, калі на чале 

дзяржавы быў князь Усяслаў Чарадзей 

(валадарыў з 1044 да 1101 года). Трывалы 

падмурак гэтага росквіту быў закладзены 

ягоным бацькам - Брачыславам, які перадаў у 

спадчыну сыну моцную дзяржаву, што 

здолела выстаяць у нялѐгкім змаганні з 

Кіевам. Шмат высілкаў паклаў Усяслаў, каб 

уладкаваць сваю Бацькаўшчыну. Імпэту князя 

дзівіліся сучаснікі і нашчадкі. У сваѐй сталіцы 

- Полацку ѐн пабудаваў новы магутны замак, 

велічны Сафійскі сабор. У часе княжання 

Ўсяслава квітнелі рамѐствы і гандаль.  

Полацкае княства было марской дзяржавай: 

пад яго кантролем знаходзіліся землі ўздоўж 

усѐй Дзвіны да Варажскага (Балтыйскага) 

мора. Тут паўсталі гарады Герсіка і Кукенойс 

(зараз на тэрыторыі Латвіі) - фарпосты 

Полацка на шляху да Балтыкі. Полацкая 

дзяржава была адным з вялікіх і магутных 

гаспадарстваў ранне-сярэднявечнай Эўропы 

побач з Польскім каралеўствам, 

Скандынаўскімі і Ноўгарадскім княствамі.  

Усяслава як удалага і таленавітага ваяра 

паважалі і баяліся суседзі. У славутай 

рыцарскай песні «Слова пра паход Ігараў» пра 

яго сказана: «Усяслаў-князь людзям чыніў 

суды, радзіў князям гарады, а сам уначы 

ваўком рыскаў, з Кіева паспяваў да пеўняў да 

Тмутараканя, Хорсу вялікаму шлях 

перацінаў». Нейкі час Усяслаў з волі простых 

людзей быў нават кіеўскім князем. Але 

неўзабаве пакінуў гэты пасад, каб вярнуцца ў 

Полацак.  

Народ лічыў Чарадзея за ваўкалака-

пярэваратня. Не толькі таму, што той дзіўным 

чынам мог схавацца ад ворага і нечакана 

напасці на яго (як, напрыклад, на Нямізе пад 

Менскам 3 сакавіка 1067 года), але і таму, што 

прыязна ставіўся да паганства-язычніцтва. 

Усяслаў будаваў хрысціянскія бажніцы, але не 

вынішчаў і паганскіх. Князь шукаў згоду ў 

веравызнаннях, а праз іх - адзінства народа і 

дзяржавы. Шматлікія ваенныя паходы 

Чарадзея на Ноўгарад, Пскоў, Смаленск і г.д. 

займаюць усяго 18 гадоў з яго амаль 72-

гадовага жыцця. Ён прысвяціў сябе не 

разбурэнню, а стварэнню - умацаванню 

першай беларускай дзяржавы. 

 

 
 
 
 
 
 

Блог В. Ю. Ластоўскага 
 

 

Людзьмі трэба звацца! 

Людзьмі беларускімі! 

 

 
— Якім павінен быць беларус у грамадзкім 

жыцьці?  

— Беларускае грамадзкае жыцьцѐ твораць 

грамады, суполкі, таварыствы, установы, а 

таксама наш тэатр, канцэрты, забавы, 

часапісы, прамысловасьць, гандаль — усѐ гэта 

месцы публічнага грамадзкага жыцьця і 

лучнасьці.  

Дык і трэба, каб усюды у грамадзкім жыцьці 

беларус выступаў з гонарам і развагай, а 

галоўнае справядліва і слушна. На сходах і 

нарадах — гаспадарскіх, купецкіх, духоўных, 

палітычных ці іншых — сьведамы беларус 

павінен меркаваць аб усім, выходзячы з 

патрэбаў і карысьці беларускага народу.  

Выбіраючы людзей у урады і прадстаўніцтвы, 

трэба пілнавацца, каб ня выбіраць людзей 

чужых, ворагаў нашага народу і нашае 

справы. Наадварот, трэба заўсѐды старацца 

ува усякія урады выбіраць добрых, сумленных 

і сьведамых беларусаў.  

— Як рабіць, каб нашае становішча было 

ясным?  

— Каб нашае становішча было ясным, мы 

павінны быць наскрозь беларусамі. Ня толькі 

ўсюды з усімі гаварыць пабеларуску, але і 

вымагаць, каб надпісы у крамах, дзе мы 

купляем тавары, былі пабеларуску, каб вуліцы 

называліся пабеларуску, каб усюды панавала у 

нас беларушчына. Мусім старацца, каб наша 

Бацькаўшчына наскрозь мела наш родны 

беларусі выгляд.  

— Як захоўвацца у установах і ўрадах?  

Гісторыя ведала шмат войн і 
параз, але ніводная вайна не 
планавала ўвайсці ў 
гісторыю. 

Валер Сырунян 

— У урадах, воласьці, судзе і усюды трэба 

нам гаварыць толькі пабеларуску і бараніць 

свайго на гэта нацыянальнага права. 

Wlast 

 

Ці былі ў Беларусі казакі? 
 

Слова казак цюрцкага паходжання. Па-

турэцку яно азначае «разбойнік», а на мове 

полаўцаў - «вартавы». У славянскіх жа мовах 

так называлі вольнага чалавека, зуха. Казацтва 

з'явілася ў ХV стагоддзі ў нізавіне Дняпра, на 

свабоднай, нічыйнай зямлі - гэтак званым 

Дзікім полі. У пошуках лепшага жыцця сюды 

збягалася нямала сялянаў, бедных месцічаў не 

толькі з Украіны, але і з Беларусі ды іншых, 

больш аддаленых земляў, а таксама 

авантурнікі і проста злачынцы, якія хаваліся 

ад дзяржаўных уладаў. Дзеля абароны ад 

ардынцаў яны арганізоўваліся на вайсковы 

лад, а неўзабаве і самі распачалі рабаўнічыя 

набегі на туркаў і татараў. 

Як добрых ваяўнікоў казакоў ахвотна наймалі 

на службу князі і магнаты. Яны служылі ў 

гарадах і замках, асабліва на ўскраіне нашай 

дзяржавы. У часе цяжкой абарончай вайны з 

Маскоўскім царствам гаспадар Жыгімонт 

Аўгуст афіцыйна прыняў пэўную колькасць 

запарожскіх казакоў на дзяржаўную службу. 

Так з'явіліся рэестравыя казакі, званыя ў 

дакументах Запарожскім, або Нізавым, 

войскам.  

У Расеі казацтва з'явілася ў ХVІ стагоддзі і 

арганізавалася, праўдападобна, паводле ўзору 

дняпроўскіх ватагаў (перш данское, потым 

волжскае, яіцкае, церацкае, сібірскае). 

Беларускіх жа казакоў не было. Існавалі толькі 

вайсковыя фармаванні казацкага тыпу, якія 

ўзніклі ва ўзброеных сілах Вялікага Княства 

Літоўскага ў ХVІ стагоддзі. Гэта былі аддзелы 

конніцы, узброеныя «па-казацку». Звычайна 

яны мелі панцыр, прылбіцу, сагайдак (лук з 

калчанам), шаблю, рагаціну. З ХVІІ стагоддзя, 

каб не блытаць з украінскімі казакамі, іх часта 

называлі панцырнымі.  

Гэтакім парадкам, вайсковая казацкая 

арганізацыя была народжаная спецыфічнымі 

ўмовамі - вольным, бязлюдным стэпам і 

заўсѐднай небяспекай. Беларусь жа здавѐн 

была заселеная сталым жыхарствам, мела 

густую сетку гарадоў і мястэчкаў, жыла «па-

старыне». Казацтва тут проста не магло 

з'явіцца. (Асобны выпадак - «беларускі» полк 

Канстанціна Паклонскага, фармаванне якога ў 

1654 годзе было інспіраванае маскоўскай 

акупацыйнай уладаю і не было 

добраахвотным. Да таго ж, трываў ѐн нядоўга: 

калі гэты полк распачаў дзеянні супраць 

акупантаў, царскія ўлады зліквідавалі яго.)  

Ад казакоў беларусы шмат нацярпеліся. У 

1595 годзе - ад Налівайкі, які паліў Магілеў і 

без літасці выразаў яго жыхароў, у 1602-1603 

гадах - ад Дубіны, загон якога, вяртаючыся на 

Ўкраіну, шкоду чыніў «горш за ліхіх 

непрыяцеляў або злых татараў». Баючыся 

казацкіх наездаў, беларускія месцічы трымалі 

зброю напагатове. Прыкладам, як толькі 

магілеўцы ў 1618 годзе пачулі, што ў 

Падняпроўе прыйшлі казакі атамана Сумы, 

яны адразу ж выставілі на гарадскія валы 

гарматы. 

Яшчэ ў 1648-1649 гадах сярод кіраўніцтва 

казацкай старшыны Запарожскага войска 

паўстала ідэя інкарпарацыі ўсходняй часткі 

Беларусі ў склад казацкай дзяржавы.  

З гэтаю мэтай Багдан Хмяльніцкі засылаў 

сюды казацкія загоны, каб падбухторваць 

сялянаў, рабаваць гарады, паступова 

далучаючы беларускія паветы. Пасля 1654 

года, калі на Пераяслаўскай радзе Ўкраіна 

была задзіночаная з Маскоўскім царствам, 

гэтая палітыка стала па сутнасці 

прамаскоўскай.  

Такім чынам, казацтва - чужая для Беларусі 

з'ява. 

Крывічы  
Сялібы Крывічоў. Летапіс кажа, што Крывічы 

"сѣдять на верхъ Волги, и на верхъ Двины и 

на верхъ Днѣпра". Крывічы межавалі на 

паўдні а паўднявым заходзе з Дрыгвічамі, на 

паўдні з Радзімічамі й Севяранмі, на ўсходзе 

зь Вяцічамі; адлі йшла граніца зь 

небеларусамі: на паўночным усходзе Крывічы 

гранічылі із Суздалцамі, што пасьлей зваліся 

Маскалямі, на поўначы - з ноўгарадзкімі 

Славенамі й фінскімі Чухонцамі, на 

паўночным заходзе - з Эстонцамі а Латышамі. 

Гэткія былі месты ў Крывічоў: Полацак, 

Віцебск, Вяліж, Невель, Апочка, Ізбарск, 

Пячора, Пскоў, Клічаў (Асташкава), Тарапец, 

Вялікія Лукі, Ржэва, Зубцова, Белае, Гжацак, 

Мажайск, Вязьма, Ельня, Смаленск, 

Імсьціслаў, Рослаў, Крычаў.  

Характарыстычныя рысы крывіцкага або накш 

паўночнага нарэчча беларускае мовы ѐ гэткія:  

1. Дысыміляцыйнае (распадобнюючае) 

аканьне, гэта знача, што на месцу 

ненацісьненых гукаў а, о, е бывае а толькі 

тады, калі гэтыя гукі стаяць перад 

націсьненым складам, у каторым няма а (я); а 

калі пад націскам ѐ а (я), дык у складох перад 

націскам бывае ы або і. Таксама ў складох па 

націску бывае ы, і заміж а, о, е, з выняткам 

канцавога адкрытага складу. Значыцца, тут 

кажуць: трыва, кызаў, выда, гылыва, новыга 

стыла і д. г. пад., але: німа травы, пыдняў 

гылаву, нясу ваду, гарод, места.  

2. Мена гукаў ч й ц {цалавек, чарква) або іх 

збліжаная да сябе вымова.  

3. Збліжаная да ш, ж мяккіх вымов s, z і мена 

ш на с, ж на з (парозны замест парожны). 

Цяпер гэткія рысы крывіцкіх гаворкаў ня 

ўсюдых моцна выступаюць: пад уплывам 

іншых гаворкаў беларускіх альбо чужых 

(расійскіх) яны ў некаторых мясцовасьцях 

аслабленыя, а ў некаторых нат і сусім шчэзьлі. 

Але даўней яны былі надта моцныя на ўсѐй 

прасторы крывіцкай.  

Назоў "Крывічы" паходзе ад слова "кроў", 

"крыві". "Крывіч" значыла "чалавек тае самае 

крыві", "таго самага народу". (Як ад род 

паўстала родзіч, так ад кроў - Крывіч.) 

Спачатна ўвесь беларускі народ зваўся 

Крывічамі, але з часам, з розных прычынаў, 

часьці беларускага народу пачалі яшчэ звац-ца 

іншымі ймѐнамі, пляменнымі. Гэтак, ад 

"дзервы", "лес" адныя назваліся Дзярвянамі, 

пасьлей Паляшукамі, іншыя ад "дрыгва" - 

Дрыгвічамі, яшчэ іншыя зь іншых прычынаў 

пачалі звацца Радзімічамі, Севяранамі, 

Вяцічамі. Гэтыя назовы ўжываліся побач із 

агульна-нацыянальным назовам "Крывічы". 

Але часьць беларускага народу, дыкжэ тая, 

пра каторую цяпер гутарка, новага назову не 

дастала, толькі захавала назоў "Крывічы". У 

гэтай часьці назоў "Крывічы" быў назовам 

агульна-нацыянальным і пляменным. Але 

пасьлей і пляменныя Крывічы дасталі новыя 

мясцовыя назовы: побач із старым назовам 

адныя зь іх пачалі звацца Смаляне, другія 

Палачане, трэйція Псковічы. Гэтыя назовы 

ўзьніклі ад назоваў гаспадарстваў - 

Смаленскага, Полацкага й Пскоўскага, а назоў 

"Крывічы" заставаўся ў гэтага беларускага 

плямені назовам пляменным і агульна-

нацыянальным. Гаспадарствы не маглі быць 

названы крывіцкімі, бо на пляменна-

крывіцкай тэрыторыі іх стварылася колькі і 

нельга было-б назовам адрозьніць аднаго ад 

аднаго. Ад назову народу "Крывічы" паўстаў і 

назоў ягонага краю "Крывічы", сусім таксама 

як, прыкладам, ад прозьвішча "Пятровіч" 

паўстаў назоў сяла "Пятровічы". Тады ад 

назову краю "Крывічы" ўзьнікла новая хорма 

назову народу "Крывічанін", "Крывічанка", 

"Крывічане" (як ад "места" ўзьнікла 

"мешчанін"). Гэтая новая хорма ўжывалася 

побач із старой хормаю. У XIII стг. побач із 

назовам "Крывічы", "Крывічане" пачаў наш 

на-род звацца яшчэ "Літвой". Да палавіны XIV 

стг. пераважаў назоў "Крывічы", адлі 

"Ліцьвін", "Літва"; зь пятнанцатага 

стагодзьдзя застаўся адзін назоў "Ліцьвін", 

"Літва". 

Гістарычны каляндар 
           Галоўныя падзеі сакавіка 

3 сакавіка 1067 г. 

Бітва на Нямізе 

Два першыя дзесяцігоддзі княжання князь 

Усяслаў Чарадзей жыў з суседнімі княствамі ў 

згодзе, але ў сярэдзіне 60-х гадоў XI ст. мірнае 

жыццѐ княства скончылася.  

4 сакавіка 1634 

Нарадзіўся Казімір Лышчынскі 

Казімір Лышчынскі (1634 - 1689). Паходзіў са 

старадаўнага беларускага шляхоцкага роду 

Корчакаў. Навучаўся ў езуіцкім калегіуме, 

потым у Кракаўскім універсітэце (паводле 

некаторых звестак, і ў Віленскай акадэміі) дзе 

атрымаў выдатную адукацыю.  

5 сакавіка 1279 

Адбылася бітва пры Ашэрадэне 

Напрыканцы 1278 года лівонскія войскі 

ўварваліся ў Аўкштайцію , парабавалі яе і 

пайшлі далей углыб ВКЛ . У студзень 1279 

яны аблажылі Кернаў .  

9 сакавіка 1918 

Прынята другая ўстаўная грамата да 

народаў Беларусі 

9 сакавіка 1918 г. адбылося пашыранае 

пасяджэнне Выканкама Усебеларускага з'езда, 

на якім была прынята другая ўстаўная грамата 

да народаў Беларусі.  

11 сакавіка 1887 

Нарадзіўся Алесь Гарун 

Алесь Гарун (Аляксандар Прушынскі) – 

беларускі паэт, публіцыст і палітычны дзяяч. 

Нарадзіўся 11 сакавіка 1887 г. у Менску ў 

каталіцкай сям'і рамесьніка. 

15 сакавіка 1994 

Прынятая Канстытуцыя Рэспублікі 

Беларусь 

Канстытуцыя Рэспублікі Беларусь - 

найвышэйшы закон, якім замацаваны 

прынцып вяршэнства права.  

 

 

 

 

18 сакавіка 1921 

Падпісана Рыжская мірная дамова 

Рыская мірная дамова 1921 г., падпісаная 

паміж Польшчаю з аднаго боку ды 

прадстаўнікамі Савецкай Расеі й Савецкай 

Украіны з другога, па якой беларускія 

заходнія землі перадаваліся пад уладу 

Польшчы, а усходнія ўваходзілі ў склад 

бальшавіцкай Расеі. 

24 сакавіка 1794 

Пачатак вызваленчага паўстаньня пад 

кіраўніцтвам Тадэвуша Касьцюшкі 

У Польшчы паўстанне пачалося 24 сакавіка 

1794 г. Кіраўніком паўстання быў абраны 

нашчадак старажытнага беларускага 

шляхецкага роду, змагар за незалежнасць 

ЗША Андрэй Тадэвуш Банавентура 

Касцюшка.  

25 сакавіка 1918 

Абвяшчэнне Беларускай Народнай 

Рэспублікі 

25 сакавіка 1918 г. была прынята 3-я Устаўная 

Грамата Беларускай Народнай Рэспублікі (яе 

тэкст датаваны 24.3.1918). З гэтага часу 

Беларусь абвяшчалася незалежнай і свабоднай 

дзяржавай, якая ўзаконіла заваѐвы Лютаўскай 

і часткова (перадача зямлі... 

28 сакавіка 1985 

Памѐр Марк Шагал 

На 99-м годзе жыцця ў францускім горадзе 

Сэн Поль дэ Ванс памѐр выдатны беларускі й 

францускі мастак Марк Шагал.  

30 сакавіка 1689 

Пакараны смерцю Казімер Лышчынскі 

У зацверджаным каралѐм Янам ІІІ Сабескім 

прысудзе гаварылася: "Напісаныя 

Лышчынскім бязбожныя лісты аддаць агню 

пры выканаўцы правасуддзя ў яго правай руцэ 

на эшафоце, самога ж абвінавачанага спаліць і 

ператварыць у попел.  

315 гадоў з дня нараджэння караля польскага і 

вялікага княства літоўскага Аўгуст ІІ

 


